
1939éééééééééééééééééééééééééééé1940 

September  

Germany invades Polandéééééééééééééé.1  

Great Britain declares war on Germanyéééééééé.3 

Declaration of war proclaimed in New Zealandééééé..4 

Enrolments accepted for special forceééééééééé.12 

October 

First echelon begins trainingééééééé3        

Government announces intention to form aééééééé..4    

Maori Battalion 

Volunteers begin enlisting for the Maori Battalionééééé..9 

November 

146 prospective Maori officers and NCOs reachéééééé.25 

Trentham Military Camp 

December 

100-man guard of honour attends Centennial Exhibitionééé.14 

Eleven-day Christmas leave beginséééééééééééé.22 

January 

First Echelon embarks for Egypt 

Second Echelon begins training 

Trentham officers and NCOs relocate to Palmerston North 

Communities farewell Maori volunteers departing for 

Parmerston North  

ñKEI TE PAKANGA TATAUò 

[Page 32] 

I te toru o nga ra o Hepetema 1939, i te taone o Uawa, i te ahiahi, ko te 

nuinga o nga iwi o Te Aitanga a Hauiti me nga tauiwi e whakangahau ana i te 

whare, Reynolds Hall, ko te whanau o nga Lockwood, e rima ratau me a 

ratau whakatangitangi i te kanikani, e whai ana i nga rangi waiata a Gracie 

Fields. Nga taitamariki, tane, wahine e kanikani ana i te Gay Gordon, i te 

Foxtrot me te Waltz, e tautokohia ana a Judge Carr me nga pakeke.                    

I Uawa te kaiwhakawa no te mea e noho ana Te Kooti Whenua Maori i reira.   

I peka mai ki te whakarongo i te reo o Mana Thompson e waiata ana tana 

waiata ñNga Poutama Ki Te Rangi.ò 

Te tuahine o Mana, a Heni Kutia, e rua te kau ma tahi noa iho ona tau, e 

hapai ana i nga ngahau o te po. E mau ana i ona kakahu kahurangi me te ma 

o tona uhi, ko tona hoa kanikani ko tona tuakana, a Pomare. E kanikani ana, 

a, ka puta te panui. Ka haere atu te tahi tangata ki te atamira, kia katia te 

kanikani ka panuitia e ia. Kaore e tino pai he kino taku panui, a, kua 

whakapuakanga e Ingarangi te pakanga ki runga i a Tiamana. I konei ka   

mutu nga whakangahau. Te hokinga atu tenei a Heni, a Pomare, to raua 

tuakana me tana hoa wahine ki to ratau kainga, ki te kainga o a ratau matua. 

 

Kei te manahau a Pom engari e mataku ana maua ko taku papa. No te 

rongona o taku koka ka tangi a ia, no te mea, e mohio ana ia, ko ona 

tama e rima ka haere ki te hono atu ki te pakanga. Te ra i muri mai (te 

huritau o Pom ki te rua tekau ma whitu), i taua ra tonu ka tukua atu nga 

ingoa o nga tama o Hauiti. Kaore ke i whakarongo ki o ratou matua.  

 [Page 33]  

Ko Pomare Kutia, he tangata marohi. I te tau i mua atu i uru atu ia ki roto 

o te tiima whutu paoro o nga Maori toa i haere ki Fiji, me te mohio ka haere ia 

ki te pakanga. 

E rite ana tona whanau ki etahi atu whanau o Te TaiRawhiti, e rima nga 

tane, a, e rima nga wahine i pakeke mai i runga i to ratau whenua, he miraka 

kau te mahi, a, e whitu te kau ma rima nga kau e miraka ana, ia ra, ia ra.           

Ko Pomare, ko tona tuakana a Victor me ona taina a Hapi raua ko Charlie i 

haere ki te pakanga, a, ka waiho mai ko to ratau tuakana a Sonny, hei noho 

iho ki te tiaki i to ratau whenua, me nga tuahine, hei tiaki i o ratau matua.          

I tua atu i tona whare, e noho ana ko tona tungane, a, Mana Thompson, me 

tona whanau, e rima ona taina, e rua ona iramutu i haere ki te pakanga, i 

runga i te whakaaro kaore noaiho i roa e ngaro atu ana, a, ka hoki mai ano ki 

nga mahi whakangahau.  

I rongo a Aotearoa, mai i Te Reo Irirangi, kei te whai atu ratau ia 

Peretania i roto i te pakanga. Koia nei nga korero a Katarina (Pani) Haig,         

ko tahi tau noaiho a ia e moe ana i tona hoa tane. 

E noho ana matou i Tutumatai, i te kainga, o to matou rongona i te 

whakapaoho Irirangi, a, ka patua mai te waea i tena wa kia waea atu ki 

tena, ki tena, kia rongo ai te katoa. I akohia matau ki nga mahi o Te 

Pakanga Tuatahi i te wa ia matou i te kura.  A, i mohio ano matau he 

maha nga mea o konei ka haere ki tenei pakanga e ki ana te katoa kaore 

koe e haere, kaore koe e haere. Me noho koe ki te kainga. 

 

Ko ia nei te wa e kuti ana nga hipi i roto i Te TaiRawhiti whanui, te nuinga 

o nga tane me nga wahine kua haere ki te whai atu i aua mahi. Kua mohio te 

iwi he maha nga Kaituao ka whai atu i tenei karanga, ka haere tahitahi, ka 

haere hoahoa, ko nga pakeke e tautoko ana i te karanga. I te toru o nga ra o 

Hepetema ka whakapaenga a Aotearoa ki te pakanga ki a Tiamana.                   

Ka puta mai te waea a Tawhai Tamepo ki a Ta Apirana Ngata me te panui ki 

te Kawanatanga. Ko tahi rau e waru tekau o nga morehu i hoki mai i te 

Pakanga Tuatahi, e tautoko ana i te tono a Te Kawanatanga me to matou 

piripono ki te Kiingi ki te whenua hoki.                                                                      

Kei te whakareri matou ki te haere atu ki te pakanga. I te tau 1939 e noho 

pumau ana nga whakaaro a nga Maori, a nga Pakeha, i roto i Te TaiRawhiti 

me te whakaae ki nga haere ki  Peretania. 

Tere tonu etahi atu iwi ki te tono korero ki te Paremata. I te wa i tuku atu 

te waea a Tamepo, ka puta te whakahau a Tuwharetoa mai ia Hoani Te 

Heuheu, o Ngati Whatua mai ia Lou Parore, e tautoko ana i te kaupapa, me 

te whakaae ki te tono he hoia hei tiaki i te hunga kainga me te whawhai ki a 

rawahi. I roto i nga whakahaere a Te Tiriti o Waitangi, ko ia i whakaae ano 

nga iwi te tukuna a ratou a tamatane ki a haere ki te pakanga me era atu o   

Te TaiRawhiti. Ta Ngata koia i tukua atu te rangatiratanga ki a Peretania me 

ana i tukua e tahi atu Kairaupatu e kore e mau i o tatou tikanga.                            

Ka tu nga hui a tena iwi, a tena iwi huri noa i te motu e tautoko ana i te 

kaupapa. Ka puta te tono a nga Maori kia tu he roopu hoia mo ratau ake.           

I te rima o nga ra o Hepetema ka tautoko nga mema Maori ki te tono a Ngata 

i te marama o Hurae, kia whakaarahia ake Te Hokowhitu a Tu, te Maori 

Paionia o Te Roopu Morehu i tohungia mai i Te Pakanga Tuatahi o te ao. I te 

whitu o nga ra o Hepetema ka puta te tono a Te Arawa ki Te Pirimia kia 

whakaturia he roopu Maori i roto i nga hoia o te hunga kainga, i tona takaroa 

ki te whakatinana i tenei tono. Kei te ponaanaa nga rangatahi.  

   Ko te whakahoki a Pita Fraser, te tuarua kia Savage te Pirimia e noho 

turoro ana, kei te whakaarohia taua take. I tukua mai nga tono a Ngapuhi ki te 

Kawanatanga, ko te tahi o aua roopu e hiahia ana kia tohungia he ope taua 

ko óTe Tiriti o Waitangiô, kia whaiwhakaaro, na Maori, na Pakeha, ki nga 

haere a te wahanga tuatoru o te tiriti. Ki nga whakaaro o te nuinga he aorite ki 

to te Maori, ki to te Pakeha, i raro i nga whakaritenga.                                  

Kua haere tatau me etahi atu whenua i raro i nga parirau o Ingarangi, no 

reira me haere tatau ki te tuku atu i o tatau toto, i o tatau tinana mo tenei 

kaupapa. Kei te pumau tonu to tatau manamotuhake engari he haere kei 

raro i Te Tiriti, no reira me haere atu tatau ki te whakatutuki i te wahanga 

ki a tatau.                                                                                                               

 

 [Page 34]  

I tu te tahi hui i Te Poho o Rawiri, ko Pare Keiha te Tiamana, e korero 

ana mo nga haerenga ki Ingarangi. Ko nga rangatira i puta mai ki taua hui,  

ko Henare Ruru, ko Ruku Hinaki, ko Huruhuru Nikora, ko Tamati Teneti, ko 

Kohikohi Kerekere, ko Henare Kiingi, ko Tiaki Maki, me etahi atu pakeke, e 

rima tekau pea, e whakaae ana kia haere nga Maori ki te taha o nga Pakeha, 

ahakoa ki whea. I korero a Keiha mo te Pakanga Tuatahi, ara, i te 

whakaaetanga a nga rangatira kia  haere nga Maori ki te hapai i nga mahi a 

te Kawanatanga. Ki nga tangata i puta mai ki te hui e whakaae ana ki aua 

whakaaro, a, e whakaae ana ki a tukua ko nga marae, hei papa, hei 

whakangungu i nga hoia. 

I taua hui i Te Poho o Rawiri ka puta mai nga iwi katoa o Turanganui a 

Kiwa, o Rongowhakaata, o Te Aitanga a Mahaki, o Ngai Tamanuhiri, o Ngati 

Oneone, o Ngati Konohi me Te Aitanga a Hauiti. I whakaae nga pakeke ko o 

ratau tama tane nga mea tuatahi kia haina ki te haere ki te pakanga me te 

mohio ano heaha te utu o tenei whakaaetanga. Ka hoki nga whakaaro o 

Henare Ruru ki tona tama a Vivian, i mate i te Pakanga Tuatahi o te ao, heoi 

ano i ara ake tenei whakatipuranga ki te tono. Te tama tuarua a Keiha, a 

Reta, ahakoa e wha ona tamariki i haina hei mangai mo tona whanau.                 

A Morehu, a Rapata, a Timi i haina mo te Kingi whanau o Te Waihirere. 

Te matua o Timi raua ko Rapata, a Paora, i taotu i Karipori (Gallipoli), a, i 

tapahia te tahi o ona waewae. Ko tona mahanga teina, a Ihaia, he morehu, i 

whakaaro ake kia whai ake i ona iramutu ki te haina ano.  

Pera ki te whanau a Te Hau o Te Muriwai, tekau nga tane i haina i te tari 

whakaurunga mo nga hoia i Turanga i roto i nga wiki e toru e whakaroopu 

ana nga hoia mo Te Hokowhitu Maori. 

Ko te whakaaro o etahi iwi kia tupato, kaore e whakaae ana kia                                                                          

whakaturia he ope taua. Ki o ratau whakaaro he maha nga taitama ka 

aituahia no te mea kua rereke nga kawe riri o enei ra.                                        

Eke ana enei hoia ki te mura o te ahi, a, ko te mutunga e kore e taea e tatau 

ki te tuku atu he hoia hei awhina i te kaupapa nei.                                                                                        

Ko te kupu tenei mai i te tahi o nga pakeke, ñTukua atu ratau kia haina, 

engari, whakahonoa ratau ki waenganui i nga hoia Pakeha, ma reira ka iti 

nga tama ka riro i te ringa o aitua.ò Ka whakahe etahi, no te mea, e kore e 

kitea te kohure a nga Maori ake. 

Ki etahi e mea ana kia whakaturia he Ope Paionia. ko te whakaaro mai i 

te iwi Maori, i taua wa 90,000 noa iho nga Maori i Aotearoa nei, e kore e taea 

e tatau ki te waha i nga tono a te ope taua. Engari ka taea e tatau ki te hapai, 

ki te awhina he Ope Paionia kia tu pakari ai ratau ahakoa e pehea rawa te 

roa o te pakanga. I te Pakanga Tuatahi o te ao ka hono atu he Ope Paionia ki 

te taha o ia ope taua. Ko to ratau mahi he kari i nga rua hei whakangungu, ki 

te hanga i nga rori me etahi atu mahi hei hapai i tua atu o te pakanga.           

Ko te whakaaro he iti ake nga aitua i nga hoia o te ope taua. 

Ko etahi kahore e whakaae ana kia haere nga hoia Maori ki rawahi 

engari kia noho ki Aotearoa nei mo nga mahi a te hunga kainga. Kahore etahi 

i whakaae kia haere nga hoia ki rawahi no te mea kahore ratau e rata ana kia 

Peretania me te maumahara mo nga hoia i mate i te pakanga i mua atu  i 

tenei. I te hui i tu ki Te Rahui, i Tikitiki, e korero ana te iwi mo nga aitua i 

pamai kia Ngati Porou. 

 

(translated text) 

[page 35] 

Ahakoa kei te awangawanga te rangatahi engari e pumau ana o ratau 

takohanga. Koia nei te kupu o tetahi o nga tuao, ñE kore e taea te 

whakakahore i nga tono a te rangatahi a nga pakeke, a nga rangatira, no te 

mea he mea whakatipuhia ratau i roto i nga wairua o tenei mea o te pakanga 

me te whakamatautau ia ratau mai i to ratau tamarikitanga tae atu ki to ratau 

taitoatanga me te whai atu i nga tapuwae o Tumatauenga, ana, ki te mate, he 

mate a te taitoa.ò Mea ana kei te hiahia te Maori mea ake nei ki te hanga i a 

Aotearoa i muri mai i te pakanga, me hono atu ratau ki roto o te pakanga.  

Koia nei te korero a Ngata: óKo tahi tonu te whare, ki te hinga o tatau hoa 

Pakeha, ka hinga ano tatau. Ki kore tatau e haere, a, ka tae ki te mutunga o 

te pakanga, e pehea ai tatau e kore e pa ki te whakama ki te whakahoki i te 

patai, ñI whea koe te wa i haere a Aotearoa ki te pakanga?ò 

I te ono o nga ra o Hepetema ka whakamanahia e Te Runanga o Te 

Kawanatanga kia tu e ono mano e ono rau tangata hei roopu toa.                  

Kahore i pau te marama ka kitea me eke tenei roopu toa ki te rua tekau mano 

kia rite ki nga hoia i haere ki te Pakanga Tuatahi o te ao, a, kia rite ratau ki 

nga roopu hoia o etahi atu o nga whenua i tautoko ia Ingarangi. 

No te mea kahore e taea te whakamatautau i te rua tekau mano i te wahi 

kotahi, i whakaropuhia nga ika tauhou, ka hangahia nga kopuni, a, kia rima 

mano a tena ropu, a tena ropu. Mutu ana o ratau akoranga ka tonoa ki 

rawahi. E toru o ratau wehenga i roto i nga marama tekau ma rua. I haere 

nga roopu toa i roto i te ope tuatahi. Ahakoa e rite ana te Maori me te Pakeha 

ki te haina, engari, e hara ki te katoa. Ko nga tangata e manakohia ana ko 

nga tane kaore ano kia moe wahine, ko o ratau tau whanau kei waenganui i 

nga tau 21 me te 35, a, kahore e mahi ana i roto i nga tino mahi o te wa 

kainga. 

I puta te tono kia haere mai nga tama tane ki te haina mo te roopu toa. 

Ka muia te tari i te ika tauhou ko te mutunga e rua rau, e rua tekau ma iwa 

nga tane i haina, e toru tekau ma ono nga Maori. Tae atu ki te paunga o te 

marama kua eke nga tono ki te wahi i whakaritea ana mo ratau. 

Ki te whakakahoretia Te Hokowhitu Maori, kaore he maharahara ki nga 

tama tane o nga Maori ki te tono kia haere ki te pakanga. No te rongona kua 

whakamanahia Te Hokowhitu Maori ka muia nga tari haina e nga tuao. 

 

 

 

TE HANGANGA O TE HOKOWHITU MAORI 

I whakaae te kawanatanga ki nga tono a nga Maori, a, ka hui nga Minita 

me nga apiha o nga mahi hoia ki te korero mo te hanga i tenei roopu.               

Kia Ngata, te kaiarahi korero mo te taha Maori, me haere nga hoia Maori ki 

mua i te mura o te ahi.  Ka whakaae mai nga rangatahi Maori kia whawhai 

ratau i roto i tenei pakanga. 

I waenganui o te marama o Hepetema ka whakaae Te Runanga o Te 

Kawana kia hangaia he hopuni ki Pamutana hei whakaako i tenei roopu ki 

nga mahi hoia. Ka whakaturia he kaunihera whakatupato hei whakatakoto 

kaupapa. E rima nga mema Maori: ko Ngata, ko Eruera Tirikatene, ko Paraire 

Paikea, ko Toko Ratana mai i te whare Paremata, ko Rangi Mawhete mai i 

Te Kauniherahanga Ture, e rima nga mema Pakeha. Ka whakaritea e tenei 

kaunihera he Maori hei whakateretere i nga hainatanga, kia tohungia he 

apiha Maori haina tuao, no te mea ko ratau nga mea e mohio ana ki te rohe, 

hei awhina i nga apiha taua o ia rohe.  

Ko ratau nga mea e mohio ana ko wai nga tane kua eke ki nga tau e rite 

ana, ki nga takakau. Ma ratau ano e tohu ko wai nga tane hei haere ki te 

hopuni, no te mea he nui nga tangata kei te mahi i nga tino mahi tuturu o te 

wa kainga. 

Ka waiho ko Ngata hei tohu ko wai nga tangata hei apiha haina, mo ia 

rohe. I whakarerea ia e nga mema Maori Reipa kia haere ratau ki te Pa o 

Ratana, no te mea kei te whakamatemate a Wiremu Tahupotiki Ratana te 

mangai o tona rohe. 

 [page 36] 

He mahi nui tenei ma te tangata kotahi, ara, ki te kohikohi i nga ingoa o 

nga tangata hei apiha haina tuao mai i nga iwi katoa o te motu. I te paunga o 

nga wiki e toru ka puare nga tari haina hei kohikohi i nga ingoa o nga tuao. 

Koia nei te kupu a Ngata ki tona hoa, óKo maua tahi ko te Pirimia a Gordon 

Coates, kei te waha i nga whakaritenga mo Te Hokowhitu Maori, no te mea 

kei te ngaro nga mema Maori. Ko                                                                       

taku tumanako kia kore e penei tae noa ki te mutunga.ô  Hoia ano ko ia te 

tangata i waha i nga whakaritenga tae noa ki te pumautanga o Te Hokowhitu 

Maori. Kaore nga mema Maori i aro mai no te mea kaore ratau i rata ki nga 

mahi a te Pakeha i tera atu rau tau. 

Kia Ngata, nga tangata i tohungia hei apiha haina tuao, he tangata whai 

mana i roto i tona whanau, i tona hapu, i tona iwi, he tangata i haere ki te 

Pakanga Tuatahi.  Nga tangata o Te Tairawhiti i tohungia ko Hori Mio no 

Torere, ko Tohi Koopu no Maraenui, ko Te Ara Ngamoki no Omaiao, ko 

Haukino Paora no Te Kaha, ko Eruera Stirling no Raukokore, ko Moana 

Waititi no Waihau, ko Dick Turei no Whangaparaoa, ko George Stainton no 

Whangaokena, ko nga tumuaki Poutapeta o Te Araroa, o Tikitiki, o Ruatoria 

(ko etahi o nga Poutapeta i tohungia hei tari haina), ko Tawhai Tamepo no Te 

Puia, ko Charles Ryland no Tokomaru, ko Jim Ferris, ko Kahutia Te Hau, ko 

Parekura Tureia mo Turanga. Ko etahi o ratau i haere ki te Pakanga Tuatahi 

o te ao, a, ka tae mai ki tenei o nga pakanga, ko ratau nga mea tuatahi i 

haina mo Te Hokowhitu Maori.  

[page 37] 

No te mea kua tau nga apiha haina tuao, ka puta te reo o te Minita mo 

Nga Waonga, a Fredrick Jones, i te wha o nga ra o Oketopa, e mea ana kua 

whakaae te kawanatanga kia whakaarahia Te Hokowhitu Maori hei whawhai i 

te wa kainga, i rawahi ranei. I whakaritea kia noho tenei hokowhitu i roto i te 

ope tuarua, no te mea kua eke te ope tuatahi ki roto i to ratau kopuni i te ra i 

mua atu. Ka panuitia tenei whakarite ki nga iwi huri noa i te motu, i roto i te 

reo Pakeha, i roto i te reo Maori. 

Ko te nuinga o nga hoia o Te Hokowhitu Maori he hunga tuao. Ko nga 

tohutohu a Ngata ki ona apiha haina tuao kia rite tahi to te Maori, ki to te 

Pakeha. 

[Quoted text] 

TA APIRANA NGATA 

No te mea ko Ngata he tangata wahapu ia ki nga reo e rua me ona 

whaikorero ka whakamana nga tama tane ki a haere ki nga tari haina i te 

timatanga o te pakanga. Kia Takamoana Delamere o Te Whanau a Apanui 

ka rangona i runga i nga Reo Irirangi, i kitea i roto i nga pepa.                              

Na te korero a to tatau koroua a Apirana kia kotahi te haere a nga Maori  ki a 

haere pai ai tatau. 

 

He Tangata Kaha Ki Te Mahi 

I muri mai o nga pooti i 1938, ka noho ko Ngata anake te mema Maori 

mo te Nahinara. Kua hono atu a Paraire Paikea ki a Eruera Tirikatene 

me Toko Ratana, ko ratau nga mema mo nga turanga Maori, e tautoko 

ana te hononga a Te Reipa me ta Ratana. 

Hoia ano he maha nga iwi e tautoko ana ia Ngata i roto i Te 

TaiRawhiti, mai ia Hauraki huri noa ki Te Wairarapa. Ko tona mahi he 

whakaputa whakaaro mai i Te Paremata me te korero ki nga iwi huri noa 

i tona rohe. Ki a ia te mea nui ko te mahi, ko te korero kanohi ki te 

kanohi. I te paunga o te marama o Hepetema tae atu ki te marama o 

Oketopa 1939, e whakatika ana a Ngata i te Kooti Maori mo nga 

whakaaturanga mo te rau tau, a, ka waiho mana e waha nga mahi a te 

kaunihera whakatupato Maori me te whakapiringa a te Maori me te 

kawanatanga. Na te taumaha o enei mahi ka turorohia a ia. Hoia ano ka 

haere tonu nga hui e pa ana ki Te Hokowhitu Maori mai i tona kainga. 

Ahakoa e nui nga take e pa ana ki a ia ake i tenei wa, ka taea e ia ki te 

peka atu ki nga kainga, ki te haere ki nga hui. I tenei wa e ono tekau ma 

rima ona tau, e whakarite ana i nga tikanga whakatika mo nga waka me 

nga kai, me te maha o nga mahi mo te ao Maori. 

 

 

 

[page 38] 

Te tahi o nga ika tauhou ko Charles Bennett no Te Arawa i karangahia ki 

a hono atu ki Te Hokowhitu Maori, i tona wa ka noho ko ia hei kaiarahi mo 

taua roopu. 

I haere a Ngata ki te motu e kauhau ana ki te iwi Maori, ki nga tama 

tane ki te waha i te wahanga kia ratau. I haere atu ahau ki etahi o nga 

hui a Ta Apirana Ngata, a, ka puta te wero ki toku ngakau me te 

whakaaro, kei te korero a Ta Apirana ki ahau.                                                       

I toku hokinga ki toku kainga i Heretaunga, ka tu taku papa i waenganui i 

to matou hapa, ko ana korero e rite ana ki nga kupu a Ta Apirana, hoia 

ano ka waiho mai ma matou e whakaaro. 

 

No te mea he kakama a Ngata ki te whakahaere, ki te tautoko i Te 

Hokowhitu Maori i roto i te pakanga tuatahi o te ao, ka whai mai nga morehu, 

no te mea kua whai mana ratau i waenganui i o ratau iwi. Ko etahi o aua 

tangata ko Rangi Royal me Kahi Harawira i Rotorua me tona hunaonga a 

Ngapaki Pouwhare no Ruatoki, Parekura Tureia, ko Jim raua ko Kani Ferris i 

Turanga me Tawhai Tamepo i roto o Ngati Porou. Koia nei nga tangata i tuku 

korero ki a ia mo nga take e pa ana ki nga hainatanga a nga tuao, a, ka tae e 

ia ki te tohutohu ki te Kaunihera Whakatupato Maori. 

He maha nga tono a nga tane kia Ngata hei tautoko i o ratau tono kia uru 

atu ratau ki roto i nga mahi hoia no te mea i whai mana ia i waenganui i nga 

apiha me nga kaiarahi. Koia nei te kupu a Joseph Tooman no Harataunga i te 

ono o Oketopa 1939. 

 

Ko ahau a Kawa Tooman, ko ahau te matamua o taku whanau.                

E rua oku haingatanga i te wa i karangatia nga tuao kia haina. I naianei 

kua puta te tono mo nga tuao mo Te Hokowhitu Maori. Kei te hiahia 

ahau ki te uru atu ki roto i taua roopu kia pera me Tuhaka raua ko 

Robert.  

Ko taku reta ki a koe ki tautokotia mai e koe i taku tono. E toru tekau ma 

tahi oku tau, he tangata takakau. Kei te mohio koe, ahakoa he kiri ma 

ahau engari he Maori kei roto.  

 

TE HAINATANGA 

I te wiki tuarua o Oketopa tata tonu ki te ono tekau nga whakaurunga ki 

te roopu toa mai i Turanga me te rohe o Ngati Porou. Te rongona kua whai 

mana Te Hokowhitu Maori, ka aro atu nga tane, ka korerotia i roto i nga 

whare hokohoko, i nga paparakauta, i nga whare kuti hipi, i nga marae maha. 

Ko nga tumanako kia timata nga whakamatautau a Te Hokowhitu Maori i 

waenganui i te marama o Noema i te wa e haere ana te roOpu tuarua ki to 

ratau hopuni. I te iwa o nga ra o Oketopa ka timata nga whakaurunga ki roto 

ki te ope. Ko nga ika tauhou i ahu mai i nga i nga paamu, i etahi atu mahi. 

Nga te ngakaunui a nga tama tane kahore i tika te hoatu i o ratau ra whanau, 

kia eke ai ratau ki pakeketanga e tika ana, ara, kia eke ki te rua tekau ma 

tahi. 

Ka ahei nga Maori i haina mo te Ropu Toa ki te whakawhiti ki Te 

Hokowhitu Maori. E ono tekau nga Maori o te Ope Tuatahi i whakawhiti atu ki 

Te Hokowhitu Maori. Ko Rangi Logan no Waipawa i Ngaruawahia e 

whakaako ana i nga purahi, koia i waenganui i nga mea tuatahi i whiti atu ki 

Te Hokowhitu Maori. Koia nei ona korero mo te taitama o nga tuao: 

 

Ko enei tama tane e ngkaunui ana ki te kaupapa, ahakoa kaore ano 

ratau kia eke ki nga tau e tika ana, engari ko te mana o a ratau whanau e 

kawe ana ratau ki te ope taua. Tekau ma rima noaiho te pakeke o etahi. 

 

 

 

 

 

[page 39] 

Ko nga tama tane e kawe ana i te mana o to ratau whanau, koia nei ka 

puta tenei korero, óKo koe te matamua o tena whanau, haere koe.ô 

I Rangitukia a Bill Rickard e taraiwa ana i te motu rore mo tona papa i 

Rangitukia, ka haere whawhai atu a ia me ona hoa ki te Poutapeta o Tikitiki ki 

te haina. 

 

Ko te mahi a nga tangata i roto i te Poutapeta he toha haere i nga pepa. 

Ki te kore koe e mohio ki nga patai ka ui atu ki to hoa, a, ko to mahi he 

whakamarama i nga kupu ki nga hoa e whai atu nei ia koe. I taua ata, te 

nuinga o matou i haere ki te pakanga, i waho o te Poutaprta e haina 

pepa ana. 

Ki te tahi o nga wahine o Rangitukia he waimaria nga tama tane no te 

mea kei mua ia ratau nga kowhiringa o te pakanga. óE hara i te mea e haere 

ana ki te whawhai, mo te ngakau ke, e haere ana matou kia kite whenua ke.ô 

I te timatanga i whakaritea kia mutu nga hainatanga i te paunga o te 

marama o Oketopa, hoia ano ka haere tonu nga haina tae rano ki te tau hou, 

kia taea e nga kaikuti hipi me etahi atu ki te haina. He maha nga tane tu 

pakeke nei i haina, me etahi o nga morehu o nga Maori Paionia o Te Roopu 

Taua, e whakaiti nei i o ratau tau kia rite ai ratau ki nga tau e tika ana.                  

Ko tetahi o aua tangata ko Marama Paraone no Raukokore, he morehu no te 

Pakanga Tuatahi o te ao me ona taina e toru. Tekau ma rima noaiho nga tau 

o tona taina a Te Riaki i te wa i hono atu ia ki te Maori Paionia o Te Roopu 

Taua, a, kua haina ano. Ka peka atu a Marama ki te kainga o te apiha haina 

tuao, a Dick Stirling, me ona whakaaro marohirohi ki te haina. Ko tana korero, 

ñE hoa Dick, kei te hiahia ahau ki te haere ki rawahi.ò Ko te whakahoki mai ki 

a ia,  ñKaore koe e tukua kia haere, he koroua rawa koe!ò Ko te whakautu, 

ñKa taea e taua ki te huri i toku tau whanau.ò Ka whakaitihia ona tau ki te toru 

tekau, ka haere nei a Marama ki te pakanga. 

Tere tonu te haere atu a nga tuao Maori o Te TaiRawhiti ki te haina, 

haere ana nga rehita ia ra ia ra. I haere ano a Tunoa Wanoa, he minita no te 

haahi Mihinare mo te pariha o Hikurangi ki te haina. I mua ake i whakataetae 

a ia mo te tima pango mo nga Maori, hoia ano, i whakarerea e ia tona mahi 

minita ki te haere hei hoia mo tenei roopu hou. 

Ko etahi o nga tane o Te TaiRawhiti e mahi ana i nga taone, i Poneke, i 

Heretaunga, i Rotorua, i Akarana, i haina i nga tari i roto i aua taone. E rua 

tekau ma wha nga tau o Harry Mackey no Waiomatatini, e mahi hepara ana i 

runga i te paamu whanaketanga o nga whenua Maori i Mamaku. 

[page 40] 

 

He Koroua Tuao 

A Tame Poata, koia te tangata tino pakeke o Te Tairawhiti i haina i tona 

ingoa i te tari o Paeroa. I taua wa e noho ana i Thames. He tohunga 

tamoko no Ngati Porou, he pouaru, e waru ona tamariki, he morehu no 

nga pakanga, i te Tonga o Afrika, i te Pakanga Tuatahi o te ao, he 

haihana mei ha ia i roto i taua pakanga. E toru nga marama i mua o tona 

ekehanga ki ona tau e whitu tekau ma tahi ka haere ia ki te haina. I mea 

atu ia ki nga apiha haina tuao he tangata tino ora ia, kei te mau tonu ona 

niho me te whakakuene kia ratau kia tukua ia kia haina. Kia hoki mai nga 

tama tane i nga pakanga ka kimi ratau he kaumatua hei tiaki ia ratau. 

Kaore i whakaae nga apiha, a, i pera ano nga kaumatua i roto i etahi atu 

iwi. 

I te ata o te tahi Hatarei i Rotorua ka tutaki ahau kia Whiu Te Purei me 

nga tangata e rua no Ngati Porou. I mea mai ratau kia haere atu ahau ki 

to ratau taha ki te paparakauta. Kahore ahau i whaakae no te mea kei te 

haere ahau ki te tari haina. Ka korero tahi ratau, a, ko te mutunga ka 

haere mai ratau i toku taha ki te haina. 

 

Ko nga tane o etahi atu iwi e noho ana i Te TaiRawhiti i haere ki te haina 

i nga tari i Turanga me nga tari i roto o Ngati Porou. Ko etahi no Ngapuhi no 

te mea i haere mai o ratau matua ki te kimi mahi i nga wahi pera ia 

Wharekahika me Hauiti. No te mea i tipu mai ratau i roto o Ngati Porou, ko to 

ratau hiahia, he haere ki te haina i te taha o a ratau hoa. 

Ahakoa i haina nga tama tane kahore e uru ki roto o Te Hokowhitu 

Maori, ki etahi atu ope taua ranei kia mutu ra noa nga whakamatautau a 

tinana. Ko nga whakamatautau a tinana te mea hei whakakahore etahi o nga 

tuao. Te tirohanga ki nga niho ka kitea ko te nuinga o nga tuao kahore i te 

ora, a, ka tohungia ratau ki te whakatika i o ratau niho.                                         

I Opotiki ka tangohia nga niho o tetahi o nga tuao o Te Whanau a Apanui kia 

uru atu ia ki roto o Te Hokowhitu Maori. 

I nga marama i muri mai i kitea e waru tekau ki te iwa tekau paiheneti o 

nga tuao, nga Maori, nga Pakeha, kei te tino mate o ratau niho, a ko te 

nuinga me whakamau he niho kehua. I haere a Miki Harrison no Te Whanau 

a Iritekura ki nga whare o Te Kaunihera o Waiapu, i Te Puia mo tona 

whakamatautau a tinana. Ka harikoa ia no te mea i paahi ia i taua 

whakamatautau: 

[Quoted text] 

Ko etahi o nga tangata kaore nei i eke ki nga whakarite a nga apiha, ka 

whai haere tonu a ratau tono kia uru atu ki roto i roopu Maori. I tuku panui atu 

a Arnold Reedy ki a Ngata, ahakoa kua eke ona tau ki te toru tekau mawaru, 

e moe wahine ana me ona tamariki e rima. Koia nei tona reta: 

[page 41] 

He rangatira a Reedy, e whai mana ana i roto i tona iwi me tona mohio 

ka whai mai etahi i a ia. E toru tekau ma wha nga tau e noho ana a Ngata i 

roto i te Paremata me te whakamiha o nga tangata o taua whare tae atu ki 

nga apiha o nga ope taua. Ki te kore ia e tautoko i nga tono penei i tenei a 

Reedy me etahi atu, e kore ano nga apiha o nga ope taua e whakaae. 

I te paunga o te marama o Oketopa nuku atu i te rua rau mai i Turanga, 

mai i Ngati Porou nga tuao i tono mo Te Hokowhitu Maori. Ahakoa e pai ana 

te haere a nga tono, engari kua kitea e whai ana i nga tono mo te pakanga 

tuatahi o te ao. I taua wa e whitu tekau ma rima paiheneti nga tuao mai i Nga 

Puhi, mai ia Mataatua waka, mai i Te Tairawhiti, i haere i roto i Te Maori 

Paionia o Te Roopu Taua. He iti noaiho nga tono a nga rohe i raupatuhia o 

ratau whenua, hoia ano, i tenei wa kaore he maharahara. 

 


